
ద్విపదభాగవతము








దడయక నీ మహత్వముఁగానఁగలనె? 

నెలతలు సేసిన నేర్పు నేరములుఁ

దలఁకక లోగొండ్రు ధన్యులే ప్రొద్దు”

అని వేడుకొనుచున్న యమున మన్నించి

ఘనదయామతి హలకర్షంబు విడిచె. 

ప్రీతిఁ గాళింది విభేదనుండనుచు

నాతని దీవించి రమరసంఘములు! 

బలుఁడు నాఁగట గొల్వ వాపినచోటు

బలతీర్థ మన ధాత్రిఁ బ్రఖ్యాతమయ్యె. 

అచట కృతస్నాతులైన మానవుల

కచలిత విష్ణులోకానంద మొదవు!130

ఈభంగి బలభద్రుఁ డెంతయు వేడ్క

యాభీరు సతులతో నెమునఁ గ్రీడించి 

యేపారు నిబ్బంగి నీయాఱు నెలలు 

వ్రేపల్లెలోపల వేడ్కలు సలిపి

హరిఁజూచు తలఁపున నట ద్వారవతికి

నరుదెంచెఁ బ్రజబాలలర్థిఁ దన్ననుప






పౌండ్రక వాసుదేవుని వృత్తాంతము





నాలోన గర్శదేశాధినాయకుఁడు

పాలసచిత్తుఁడు పౌండ్రభూవిభుఁడు

హరితో విరోధియై యతని చిహ్నములు

తరమిడి ధరియించి తానంతఁ బోక

వాసుదేవుండను వలనొప్పఁ బేరు

భాసురంబుగఁ దాల్చి పటుశక్తి మెఱసి

		 ఈ పేజీలో చివరి మార్పు 13 జనవరి 2021న 09:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

